                       PROBLEMAS DE XENÉTICA II 2º  BACH
1/A cor das flores da planta dondiego de noite é un caso de herdanza intermedia. Se cruzamos dúas razas puras, unha de flores brancas con outra de flores vermellas obtemos unha primeira xeración F1. a)Indica o xenotipo e o fenotipo da F1 . b)O xenotipo e fenotipo da F2 e en que proporcións aparecen as flores vermellas e brancas da F2. c)Que resultados obterías ao cruzar unha planta F1 con cada unha dos seus parentais.

2/Nos ratos, a cor da pelaxe é un carácter simple, a transmisión do cal segue as leis de Mendel. Se do entrecruzamento de dous ratos negros obtense unha descendencia formada por un 75% de ratos negros e un 25% de cor branca. a)Xustifica de que tipo de herdanza mendeliana se trata. b)Que podes deducir acerca dos xenotipos dos proxenitores?.c)Se cruzamos ao chou un individuo negro da descendencia cun branco, que proporcións de individuos negros e brancos se obterán.

3/Do cruce de dúas moscas de ás negras obtivéronse 160 moscas de ás negras e 55 de ás grises. Será o carácter ás negras dominante ou recesivo?. Indica cal é o xenotipo..

4/Nos cobaias o pelo rizado domina sobre o liso e o pelo negro sobre o branco. Se cruzamos un cobaia rizado e negro con outro branco e liso, indicar: cales serán os xenotipos e fenotipos da F1 e da F2  e que proporcións de individuos rizados e negros cabe esperar que sexan homocigóticos para ambos caracteres.

Nota= Os cobaias que se cruzan son puros para os caracteres citados.

5/Sabendo que nas galiñas a plumaxe negra domina sobre a branca, como podemos averiguar se unha galiña negra é homocigótica ou heterocigótica para o carácter negro?.

6/ Explica se a seguinte afirmación é verdadeira ou falsa “ Unha muller daltónica case con quen case terá todos os fillos varóns daltónicos”

7/O albinismo na especie humana é debido a un xen recesivo respecto ao seu alelo dominante que non produce a enfermidade. Segundo a seguinte árbore xenealóxica determinar os posibles xenotipos de todos os individuos.

8/Xan é daltónico e os seus país teñen visión normal. Casa con María, que ten visión normal. Seu fillo Xaime é daltónico . Explicar como son os xenotipos de Xan, María, Xaime, o pai de Xan e a nai de Xan. Que outra descendencia poderían ter Xan e María?. Razoa as respostas.

9/Unha muller de grupo sanguíneo A ten un fillo do grupo O. Os avós paternos do neno teñen os dous grupo sanguíneo B. Determinar o grupo sanguíneo do pai.

10/Unha muller do grupo sanguíneo A ten un fillo do grupo B. Dubídase da paternidade entre dous homes: un do grupo AB, fillo dun home do grupo B, e outro do grupo O, fillo dun home do grupo B. Resolve a cuestión.

11/Un individuo que ten de grupo sanguíneo O (é fillo dun home O e unha muller A), casa cunha muller B (filla de país AB). Razona cal é o xenotipo e o fenotipo dos descendentes e o xenotipo do home , da muller e dos seus ascendentes.

12/Se unha muller, filla de pai que sofre da hemofilia casa cun home san, cal é a probabilidade de que os fillos deste matrimonio sexan hemofílicos?. 

13/Que tipo de visión cabe esperar na descendencia dunha muller de visión normal con pai daltónico, e un home de visión normal de pai tamén daltónico?. Indica fenotipos e xenotipos.

14/Como serán os fillos dunha muller portadora de hemofilia e dun home normal?.

15/Nunha parella . un dos membros é do grupo sanguíneo B e o outro do grupo O. Teñen 6 fillos, todos do grupo B. Poderías dicir cal é o xenotipo máis probable do proxenitor do grupo B?. Se nacese un fillo do grupo O, cal sería con toda seguridade o xenotipo deste proxenitor?

16/As mulleres portadoras poden transmitir unha enfermidade sen padecela ¿a que tipo de herdanza se refire?. Realmente ¿nunca padecela?. Para unha enfermidade hereditaria autosómica ¿podería unha muller ser portadora? ¿e un home?. Razoe brevemente as resposta.

17/Na familia da ilustración indícanse os grupos sanguíneos de cada individuo. Un dos membros da xenealoxía ten un grupo sanguíneo non explicable en base ao tipo de herdanza do carácter. Indica de que persoa se trata e cal destas dúas explicacións é a máis probable: 1)A persoa en cuestión  é fillo/a extramatrimonial da persoa que figura como a súa nai na xenealoxía 2)Houbo unha confusión ( cambio de neno/a) na clínica na que naceu esa persoa. A muller sinalada cunha frecha casa cun home que ten un grupo sanguíneo AB. Determina que grupos sanguíneos poden ter os seus fillos, así como a probabilidade de cada un deles.

18/Observa a árbore xenealóxica sobre a transmisión da hemofília: a) Cal é o fenotipo da muller 1P, 2F1, 5F1 e todos os individuos da F2?b) Que probabilidades teñen os homes 3 e 4 da F1 de tramnsmitir a enfermidade aos seus fillos?.c) Representa todos os descendentes posibles que pode ter o individuo 1 da F3 do seu matrimonio cunha muller non portadora.
19/Supoñamos que existan plantas con dúas variedade para os seus froitos : uns doces e outros amargos, de tal xeito que o sabor doce domina sobre o amargo. Unha planta de froito doce crúzase con outra tamén doce e obtense unha descendencia de plantas todas con froito doce. Unha destas plantas obtidas crúzase agora con outra de froito amargo e obtéñense a metade das plantas con froitos doces e a outra metade con froitos amargos. Razonar estes cruzamentos indicando cales son os xenotipos de todas as plantas.

20/A crista en chícharo das galiñas domina sobre a crista sinxela, Un galo de crista en chícharo crúzase con dúas galiñas. Cunha delas que ten crista en chícharo todos os pitiños que nacen tamén teñen crista en chícharo . Coa outra galiña que ten crista sinxela, tamén os pitiños que nacen teñen crista en chícharo. A galiña con crista en chícharo crúzase agora cun galo con crista sinxela e todos os pitiños teñen crista en chícharo. Explica os cruzamentos indicando os fenotipos dos dous galos, das dúas galiñas e dos pitiños.

21/Un can de pelo negro, o seu pai era de pelo branco, crúzase cunha cadela de pelo gris que a a súa nai era negra. Sabendo que  a cor negra do pelo domina sobre o branco nos machos e que nas fémias negro e branco presentan herdanza intermedia, explicar como serán os xenotipos dos cans que se cruzan e tipos de fillos que poden ter respecto ao carácter considerado.

22/Na especie ovina a orella peluda domina sobre a orella sen pelo. Un carneiro de orellas peludas crúzase con dúas ovellas . Cunha das ovellas que ten as orellas sen pelo sae un año con orellas peludas . Coa outra ovella tamén con orellas sen pelo sae un año con orellas sen pelo. Cales son os xenotipos do carneiro, das ovellas e dos años que se obteñen.

23/Na especie vacuna a falta de cornos é dominante sobre a presenza. Un touro sen cornos crúzase con 3 vacas: Coa vaca A que ten cornos nace un cuxo sen cornos. Coa vaca B tamén con cornos nace un cuxo con cornos.Coa vaca C que non ten cornos nace un cuxo con cormos. Cales son os xenotipos do touro , das 3 vacas e dos 3 cuxos?.

24/Na especie vacuna o pelo colorado domina sobre o berrendo ( en branco e negro). Un touro de pelo colorado crúzase cunha vaca de pelo tamén colorado pero que o seu pai era berrendo. Do cruzamento nace un cuxo berrendo e outro colorado. Razoar como serán os xenotipos do touro, da vaca e dos cuxos.

25/Nun individuo , o pelo escuro e a cor marrón dos ollos considérase dominante sobre o pelo claro e os ollos azuis. Un varón destas características ten 2 fillos cunha muller de pelo claro e ollos azuis: un dos fillos ten pelo claro e ollos marróns e o outro ollos azuis e pelo escuro. Indica cales son os xenotipos dos país e dos fillos.¿Cal é a probabilidade de que un tercer fillo teña o pelo claro e os ollos marróns?. Razoa a resposta

26/Unha muller anana , que ten unha nai normal, casa cun home normal. No suposto de que este matrimonio tivera 5 fillos e sabendo que o ananismo é dominante , indica e razoa cales das seguintes afirmacións son correctas:a)Se ningún dos irmáns maiores é anano, é case seguro que o último que naza o sexa. b)toda a descencdencia será anana c) toda a descendencia será normal d)cada neno que naza terá un 50% de posibilidades de ser anano.

27/Dúas plantas de dondiego (Mirabalis jalapa) son homocigóticas par a cor das súas flores. Unha delas produce flores de cor branco marfil e a outra, flores vermellas. Sinale os xenotipos e os fenotipos dos dondiegos orixinados do cruce dambas plantas, sabendo que B é o xen responsable da cor marfil, R o xen que condiciona a cor vermella e que os xenes B e R presentan herdanza intermedia.

28/Analizando a seguinte árbore, na que os símbolos en negro representan os individuos que padecen unha determinada enfermidade de orixe xenética, determinar se esa enfermidade é :a) autosómica ou ligada ao cromosoma X  b)dominante ou recesiva

Nota para axudar a resolver o problema :  1/Se  é un carácter autosómico , os dous país teñen que ser heterocigótoicos se teñen un fillo afectado 2/Se é un carácter ligado ao sexo, se os país son normais e teñen un fillo afectado, a nai ten que ser heterocigótica e o pai homocigótico, non poden ter fillas afectadas.
